
ABSTRAK

Sistem Penasihatan Akademik (SPA) adalah penting dalam pengurusan
akademik bagi sesebuah institusi pengajian. SPA merupakan antara perkhidmatan
pelanggan yang utama dalam ‘core business’ di kalangan pelajar, ianya juga suatu
perkhidmatan yang menghubungkan antara hal-hal akademik pelajar dengan dunia
keperibadian ke arah meningkatkan perkembangan menyeluruh bagi pelajar. Dalam
perlaksanaan SPA, ada dua gaya yang diamalkan iaitu gaya preskriptif dan gaya
perkembangan (developmental). Kajian ini dijalankan untuk mengenalpasti
pengaruh gaya dan aktiviti penasihatan akademik terhadap keberkesanan
perlaksanaan SPA. Kajian ini merupakan kajian tinjauan berbentuk kuantitatif yang
menggunakan borang soal selidik sebagai instrumen kajian. Seramai 603 orang yang
terdiri daripada 137 orang Penasihat Akademik (PA) dan 466 orang pelajar sarjana
muda tahun akhir di enam buah fakulti di KUiTTHO telah dipilih secara rawak
sebagai responden. Data-data dikumpulkan dan dianalisis menggunakan perisian
SPSS Versi 11.5 yang melibatkan statistik deskriptif dan analisis inferensi regresi.
Dapatan kajian menunjukkan gaya perkembangan (developmental) merupakan gaya
penasihatan akademik yang paling dominan di KUiTTHO. Selain daripada itu
dapatan kajian juga menunjukkan perhubungan antara gaya penasihatan akademik
dengan keberkesanan perlaksanaan Sistem penasihatan akademik adalah lemah
dengan nilai korelasi 0.253. Walau bagaimanapun, hanya 6.4% daripada varians
dalam keberkesanan perlaksanaan SPA telah diterangkan oleh gaya penasihatan
pada tahap signifikan 0.05. Hasil analisis juga menunjukkan bahawa terdapat
hubungan yang kuat antara aktiviti penasihatan akademik dengan keberkesanan
perlaksanaan SPA dengan nilai korelasi 0.744. Analisis regresi pelbagai
menunjukkan bahawa aktiviti penasihatan akademik menyumbang kepada 55%
varians dalam keberkesanan perlaksanaan sistem penasihatan pada tahap signifikan
0.05. Dua pembolehubah aktiviti penasihatan (pengembangan keperibadian dan
hubungan antara peribadi, dan pengajaran kemahiran individu) merupakan penentu
yang paling signifikan dalam keberkesanan perlaksanaan SPA di KUITTHO. Akhir
sekali, kajian ini juga mencadangkan suatu model sistem akademik untuk
dipertimbangkan oleh pihak pengurusan SPA KUiTTHO, dan diharapkan dapat

meningkatkan lagi keberkesanan perlaksanaan sistem penasihatan.

ABSTRACT

Academic Advising System (SPA) is very important especially in managing
the academic issues at any learning institution. SPA can be assumed both as a main
service of core business among students and as a service that connects between
student academic life and their personal world, towards increasing the holistic
developmental of all students. There are two advising styles normally used in the
academic advising system, they are prescriptive and developmental. This research
was conducted to identify the influences of both the style and activity of academic
advising to the implementation effectiveness of academic advising system. This is a
survey study in the form of a quantitative research using questionnaire and interview
as its instruments. Six hundred and three respondents comprising of 137 academic
advisors and 466 final year undergraduates from six faculties in KUITTHO were
selected randomly. Data was collected and later analyzed using SPSS Version 11.5
for descriptive statistic and regression inference analysis. The findings, showed
that developmental model is the dominant advising style in KUITTHO. The findings
also showedthat there exist low relationship between academic advising style and the
effectiveness of academic advising implementation (r = 0.253). However, the
contribution of this academic advising style to the effectiveness implementation of
academic advising system has a variance of 6.4%, and at a significance level of 0.05.
The study also showed that there is a strong relationship between academic advising
activity and implementation effectiveness of academic advising system (r = 0.744).
Multiple regression analysis reveals that academic advising activity contributed 55%
to the variance of effectiveness implementation of academic advising system at a
significance level of 0.05. Two dimensions of advising activity (personal
development and interpersonal relationship, and teaching personal skill) are the
significant predictors for the effectiveness implementation of academic advising
system in KUITTHO. Finally, this research has suggested a model of academic
advising that, hopefully, can be applied by the management of academic advising
system in KUITTHO.

BAB I

PENDAHULUAN

1.1 Pengenalan

Sistem Penasihatan Akademik (SPA) merupakan satu saluran yang membolehkan
penasihat akademik (PA) dan pelajar berinteraksi di antara satu sama lain. Ia
memberikan peluang kepada PA mengemaskinikan data dan membimbing pelajar
sepanjang pengajian mereka. Di samping itu, pelajar pula berpeluang mendapat khidmat
nasihat dan bantuan yang berkaitan hal-hal akademik, kebajikan sosial dan disiplin bagi

meningkatkan kecemerlangan akademik dan sahsiah mereka.

Dalam beberapa literatur dinyatakan bahawa Penasihatan akademik dimasa lalu
dikembangkan pada sektor akademik hanya di sebahagian institusi pendidikan tinggi
sahaja. Penasihatan yang dilakukan oleh fakulti lebih bercirikan tugas-tugas rutin dan
pentadbiran seperti menyusun jadual kelas dan menghitung kredit untuk kelulusan pelajar
(Winston, 1994) dan (Daller, 1997). Definisi atau gagasan penasihatan seperti ini sudah
banyak ditentang orang ramai kerana fokusnya yang sempit dalam hal akademik (Crokett
dan Levitz, 1984).

O’Banion (1972) menyatakan bahawa amat diperlukan suatu model penasihatan
akademik yang dikembangkan kerana sistem penasihatan harus membantu pelajar dalam
memilih suatu program pembelajaran yang akan dapat mengembangkan potensi dalam
dirinya. Beliau menyarankan agar pelajar mempunyai peranan yang lebih besar didalam

membuat keputusan dan berkongsi tanggungjawab dengan penasihat di dalam proses



penasihatan. Seterusnya ia akan menghasilkan suatu sinergi dalam pengajaran dan

pembelajaran.

1.2 Latar Belakang Masalah

Pendidikkan di Universiti adalah usaha berterusan untuk menerajui program
akademik yang berorientasikan pasaran dan berfokuskan pelajar menerusi pembelajaran
melalui pengalaman (experiential learning) untuk menghasilkan sumber manusia terlatih
dan profesional sebagai pemangkin ke arah kemajuan negara yang mampan. Usaha ini
adalah bagi melahirkan rakyat Malaysia yang berilmu pengetahuan, berketrampilan,
berakhlak mulia, bertanggungjawab dan berkeupayaan mencapai kesejahteraan diri serta
memberi sumbangan terhadap keharmonian dan kemakmuran masyarakat dan negara.
Bagi melaksanakan tanggungjawab ini maka pihak Universiti harus lebih mantap dan
bersedia, melalui peningkatan perkhidmatan dan keberkesanan Universiti bagi mencapai

dan merealisasikan visi dan misi Universiti (Rujuk Lampiran H)

Pelbagai faktor boleh diambil kira dalam memberikan sumbangan terhadap
keberkesanan sesebuah universiti, antaranya adalah pelaksanaan Sistem Penasihatan
Akademik. Penasihatan akademik adalah salah satu mekanisma terbaik untuk
menunjukkan intelektual personal atau keperibadian dan pengembangan sosial bagi
pelajar (Crockett, 1985). Ia adalah merupakan proses sistematik, berdasarkan hubungan
pelajar dengan penasihat, difahamkan untuk membantu pelajar dalam mencapai tujuan
akademik, tujuan kerjaya dan tujuan keperibadian (Ender,Winston, dan Miller, 1984).
Oleh kerana itu penasihatan akademik adalah suatu perkhidmatan yang menghubungkan
antara hal-hal akademik pelajar dengan dunia keperibadian dan ini bermakna memajukan

perkembangan holistik atau menyeluruh bagi pelajar.

Pelajar yang memasuki universiti akan menghadapi pelbagai masalah. Salah satu
daripada punca masalah ini ialah kerana sistem pendidikan di sekolah sangat berbeza

dengan sistem pendidikan di universiti. Bagi kebanyakan pelajar, kampus ialah titik

[}



peralihan untuk mereka mula berdikari. Seseorang pelajar yang kurang mampu
menghadapi cabaran hidup di kampus dan mengikuti proses pembelajaran universiti akan
berasa terumbang-ambing. Boleh dikatakan jarang sekali seseorang pelajar yang terlepas
daripada menghadapi sebarang masalah semasa pengajiannya di universiti, sama ada
masalah pribadi atau masalah akademik. Kedua-dua masalah tersebut ada kalanya berkait
begitu rapat dan boleh menjejaskan prestasi akademiknya. Oleh itu pelajar memerlukan
khidmat nasihat yang menyeluruh di sepanjang pengajiannya terutama dari aspek-aspek
berikut :

i.  Sistem Semester tidak mewajibkan pelajar mengambil semua mata pelajaran
yang ditawarkan pada setiap semester. Pelajar perlu memilih dan merancang
pengambilan mata pelajaran supaya sesuai dengan kemampuan masing-
masing.

ii.  Dalam Sistem Semester, biasanya tidak ada kumpulan atau kelas yang tetap
mengikuti semua mata pelajaran bersama. Pelajar mungkin tidak mempunyai
kumpulan asas yang menghadapi masalah dan kesulitan yang sama untuk
berbincang.

iii.  Sistem Semester adalah sistem pembelajaran yang intensif dan menggunakan
kaedah penilaian berterusan. Pelajar perlu menyesuaikan diri dengan sistem

ini.

Untuk membantu pelajar menyesuaikan diri serta menyelesaikan masalah-masalah
di atas dan seterusnya mendapatkan manfaat sistem ini sepenuhnya, setiap pelajar perlu
mendapat bimbingan, dorongan dan nasihat yang sewajarnya. Untuk tujuan ini pihak

universiti menyediakan Sistem Penasihatan Akademik.

KUITTHO juga melaksanakan sistem akademiknya berpandukan Sistem
Semester. Sistem Semester merupakan sistem yang paling meluas penggunaannya di
pusat pengajian tinggi tempatan, dan salah satu ciri Sistem Semester adalah Sistem
Penasihatan Akademik. Penasihatan akademik mula dilaksanakan di KUITTHO pada
sesi 2001/2002.



Sistem Penasihatan Akademik adalah penting dalam pengurusan akademik bagi
sesebuah institusi pengajian. Sistem Penasihatan Akademik merupakan antara
perkhidmatan pelanggan yang utama dalam core business dikalangan pelajar
(pelanggan). SPA juga memainkan peranan untuk memberi perkhidmatan berkaitan
peningkatan akademik, kurikulum dan pengajian bagi pelajar sepanjang tempoh
pengajiannya di sesebuah institusi pengajian ( Ayob Johari dan Sulaiman Hasan, 2003).

Pengurusan terhadap penasihatan akademik merupakan salah satu daripada
komponen utama didalam Sistem Pengurusan Akademik Universiti, oleh yang demikian
pihak yang dipertanggungjawabkan perlu sentiasa berkebolehan dan berkeyakinan
dengan pengetahuan berkaitan penasihatan akademik untuk memberi galakan, nasihat,
dorongan dan panduan kepada pelajar. Seorang pengurus fakulti atau jabatan harus
memastikan perjalanan penasihatan akademik ini dilaksanakan dengan berkesan dan
memberi manfaat yang berguna kepada pelajar. Pengurusan SPA yang baik dapat
membantu melahirkan graduan yang cemerlang, bertanggungjawab, dan berketrampilan
serta mampu berdaya saing, seterusnya dapat memperbaiki prestasi sesebuah institusi

pengajian tinggi.

1.3 Pernyataan Masalah

Kebelakangan ini isu mengenai Sistem Penasihatan Akademik di IPTA di Negara
ini sering menjadi tajuk yang hangat diperbincangkan dikalangan staf akademik mahupun
pelajar-pelajar. Isu ini adalah berkaitan dengan masalah yang sering mereka hadapi
berkaitan dengan SPA. Perkara ini telah menjadi perhatian pada masa kini bagi pihak
pengurusan seluruh IPT di tanah air (Mohd Hamdan abdul Razak, 2004). Seterusnya
beliau menyatakan, pelajar berpendapat bahawa Sistem Penasihatan Akademik hanya
berfungsi untuk menandatangani borang-borang pendaftaran dan pengecualian kredit
sahaja ataupun hanya melaksanakan tanggungjawab semasa minggu pendaftaran sahaja.
Masalah Penasihat Akademik (PA) yang sukar untuk ditemui pelajar juga timbul.
Sekiranya sistem ini tidak dapat dijalankan dengan sempurna maka PA tidak dapat

menjadi pemangkin kepada motivasi dan usaha pelajar untuk mencapai kecemerlangan.



Dalam persekitaran yang kompleks dan masalah akademik yang berubah di
pendidikan tinggi, penasihatan akademik memainkan peranan penting dalam membantu
pelajar menghadapi cabaran dan permintaan pendidikan yang berkualiti (Raushi, 1993).
Walaupun terdapat pelbagai halangan atau cabaran yang dihadapi oleh pelajar dalam
sistem pendidikan tinggi, penyelidikan yang dilakukan untuk menilai keberkesanan SPA
amatlah sedikit di peringkat antara bangsa (Cashin dan Palson, 1981). Demikian pula
halnya di Malaysia, penyelidikan mengenai SPA di institusi pengajian tinggi adalah
masih sangat jarang dilakukan termasuk di KUiTTHO.

Hasil temu bual awal dengan beberapa pelajar dan pensyarah KUITTHO, ia
menunjukkan bahawa masih terdapat banyak halangan dalam proses penasihatan
akademik terutamanya dari aspek kekurangan kemahiran dalam penasihatan akademik
serta beban tugas pensyarah yang terlalu banyak. Ini seterusnya menyebabkan kurangnya
aktiviti penasihatan akademik yang mengakibatkan pula kurangnya perhatian terhadap
motivasi pelajar. Lanjutan daripada itu, pegawai di bahagian pengurusan akademik juga
mengeluh bahawa mereka agak kurang pendedahan terhadap sistem penasihatan
akademik yang menyebabkan timbulnya halangan komunikasi antara mereka, bukan

sahaja dengan staf bahkan juga dengan pelajar-pelajar.

Oleh yang demikian, kajian ini amat penting dijalankan untuk mengenalpasti gaya
penasihatan akademik yang dapat memberi impak kepada pembangunan akademik pelajar
serta kepuasan staf pentadbiran. Dalam hal ini sudah tiba masanya untuk KUITTHO
membuat suatu kajian keberkesanan sistem penasihatan akademik dengan cara
mendapatkan maklumat daripada kedua pihak, pelajar dan pensyarah. Seterusnya kajian
ini juga telah meninjau corak aktiviti penasihatan akademik yang telah dijalankan dan
seterusnya mengenalpasti aktiviti tambahan yang perlu dijalankan untuk meningkatkan
keberkesanan perlaksanaan SPA di KUITTHO. Akhir sekali satu model awal SPA yang
dinamik akan dicadangkan kepada KUiTTHO.



1.4 Tujuan Kajian

Tujuan kajian ini adalah untuk mengenalpasti gaya penasihatan akademik yang

dominan serta corak aktiviti penasihatan akademik yang dilaksanakan di KUITTHO.

Seterusnya kajian ini juga meninjau sumbangannya terhadap keberkesanan perlaksanaan

Sistem Penasihatan Akademik. Maklumbalas dapatan kajian akan membangunkan satu

model awalan Sistem Penasihatan Akademik.

1.5 Persozlan Kajian

Bagi mencapai tujuan kajian ini, berikut adalah senarai persoalan kajian untuk

dijadikan sebagai panduan mendapatkan keputusan terhadap kajian yang dijalankan:

il.

iii.

iv.

Vi.

Apakah gaya penasihatan yang paling dominan dalam proses penasihatan
akademik di KUiTTHO ?

Bagaimanakah corak aktiviti yang dijalankan dalam perlaksanan SPA di
KUiTTHO ?

Sejauh manakah tahap keberkesanan perlaksanaan SPA di KUITTHO ?
Sejauh manakah gaya penasihatan mempengaruhi keberkesanan perlaksanaan
SPA ?

Sejauh manakah aktiviti penasihatan akademik yang dijalankan
mempengaruhi keberkesanan perlaksanaan SPA ?

Bagaimanakah model perlaksanaan penasihatan akademik yang dapat
meningkatkan keberkesanan akademik di KUiTTHO ?

